Ինֆորմատիկայի 2011-2012 ուս. տարվա հանրապետական օլիմպիադա, մարզային փուլ

Խնդիր 1. Քառակուսի

Հարթության վրա տրված են քառակուսու հանդիպակաց գագաթների կոորդինատները: Անհրաժեշտ է վերականգնել քառակուսին, գտնելով մյուս երկու գագաթների կոորդինատները: Նշենք, որ քառակուսու բոլոր գագաթները գտնվում են հարթության ամբողջ կոորդինատներ ունեցող կետերում:


Մուտքը


Մուտքային ֆայլի միակ տողը պարունակում է x1, y1, x2, y2 ամբողջ թվերը` քառակուսու հանդիպակաց գագաթների կոորդինատները: Մուտքային ֆայլի բոլոր թվերը բացարձակ արժեքով չեն գերազանցում 106-ը:


Ելքը


Ելքային ֆայլի միակ տողը պետք է պարունակի x3, y3 և x4, y4 ամբողջ թվերը` քառակուսու մյուս երկու գագաթների կոորդինատները: Սկզբում պետք է արտածել այն գագաթը, որի աբսցիսը ավելի փոքր է: Հավասարության դեպքում, պետք է սկզբում արտածել փոքրագույն օրդինատով գագաթի կոորդինատները:


Օրինակ՝

	Մուտքը
	Ելքը

	0 0 6 0
	3 -3 3 3


Խնդիր 2. Աղյուսակի լրացում


Դիտարկենք աջից և վերևից անսահմանափակ աղյուսակ, որի տողերն  ու սյուները  համարակալված են   1, 2, 3, … հաջորդական բնական թվերով : Աղյուսակի  վանդակները  լրացվում են ոչբացասական ամբողջ թվերով հետևյալ կերպ: Նախ  ստորին  ձախ անկյունի  (1,1)  վանդակում գրվում է 0 թիվը:  Որևէ վանդակ կարող է լրացվել, եթե իր  տողում իրենից ձախ և սյունում իրենից ներքև ընկած բոլոր վանդակներն արդեն  լրացված են:  Հերթական վանդակում գրվում է այն ամենափոքր ոչբացասական ամբողջ թիվը, որը դեռ չի օգտագործվել տվյալ վանդակը պարունակող տողի կամ սյան որևէ վանդակում: / տես աղյուսակը/  

Պահանջվում է տրված  N ,   M    բնական թվերի համար (
[image: image1.wmf])

 որոշել (N,M) վանդակում գրված թիվը:

Մուտքը

Մուտքային ֆայլի առաջին տողում գրված են  իրարից մեկ բացակով  բաժանված N   և  M բնական թվերը:

Ելքը

Ելքային ֆայլի առաջին տողում արտածել այն միակ ամբողջ թիվը, որով լրացված  կլինի աղյուսակի    N-րդ տողի  և M-րդ սյան հատման վանդակը: 
           Օրինակ
	Մուտքը
	Ելքը

	6      4
	6


Խնդիր 3. Լուցկիներ
Օգտագործելով  նվազագույն թվով  լուցկու հատիկներ (լուցկիներ),  անհրաժեշտ է հարթության վրա կառուցել  N հատ քառակուսիներ, որոնցից յուրաքանչյուրի կողմը լուցկու մեկ  հատիկ է: Լուցկիները չի կարելի կոտրել կամ իրար վրա դնել: Քառակուսիների գագաթները պիտի լինեն այն կետերը, որտեղ հպվում են լուցկիների ծայրակետերը, իսկ կողմերը` լուցկիները:

Գրել ծրագիր, որը  ելնելով կառուցվելիք քառակուսիների   N քանակից, կհաշվի անհրաժեշտ լուցկիների   մինիմալ թիվը:
Մուտքը
Մուտքային ֆայլի առաջին տողում գրված է N  ամբողջ     թիվը (
[image: image2.wmf])

Ելքը
Ելքային ֆայլի առաջին տողում արտածել մեկ ամբողջ թիվ` N հատ քառակուսիներ կառուցելու համար պահանջվող լուցկիների   մինիմալ թիվը:

Օրինակ
	Մուտքը
	Ելքը

	4
	12


Խնդիր 4. Թվի տրոհում
Սահմանենք մի գործողություն, որը կարելի է կիրառել ցանկացած N>9 բնական թվի վրա. N թիվը տրոհենք մի քանի (առնվազն երկու) մասերի և ստացված թվերն իրար բազմապատկենք։

Օրինակ, 234 թվից նկարագրված եղանակով կարելի է ստանալ հետևյալ թվերը

2 ( 34 = 68,  
23 ( 4 = 92,   
2 ( 3 ( 4 = 24

Ստացված թվերի վրա շարունակաբար կարելի է կիրառել նույն գործողությունը մինչև ստացվի միանիշ թիվ։

Պահանջվում է գտնել տրված թվից նշված գործողության միջոցով միանիշ թիվ ստանալու մաքսիմալ քայլերի քանակը։
Նկատենք, որ ընթացքում կարող են ստացվել 0-ով սկսվող թվեր։ Օրինակ 2013-ից կարելի է ստանալ 2 ( 013 = 26
Մուտքը

Մուտքային ֆայլում տրված է մի N (1 ≤ N ≤ 100000) բնական թիվ։

Ելքը

Ելքային ֆայլի առաջին տողում հարկավոր է արտածել մի թիվ՝ մաքսիմալ քայլերի քանակը։
ք
Օրինակ

	Մուտքը
	Ելքը

	234
	4

